
КОМПЕТЕНЦИИ И ЕЕ АКТУАЛЬНЫЕ ПРОБЛЕМЫ

Аннотация: В настоящее время дана информация о возникновении
коммуникативной компетенции, ее истории и становлении, существующих проблемах,
которые являются одной из наиболее актуальных тем в процессе обучения иностранному
языку.
Ключевые слова: компетенция, устные и письменные умения, коммуникативная
компетенция, вербальная деятельность, лингвистический, прагматический и
социолингвистический компоненты
Чет тилни ўргатиш жараёнида ўқувчида мулоқот қилиш учун турли хил янги
оғзаки ва ёзма кўникмаларни ривожлантиришни ва шакллантиришни талаб
қилинади. ХХ асрнинг олтмишинчи йилларидан бошлаб коммуникатив
компетенция тил таълими мақсади бўлиб келмоқда. Бу жараёнда оғзаки нутқ
устувор аҳамиятга эга. Буни француз олимаси Софи Муаранд ўзининг “Чет тилида
мулоқот қилишни ўргатиш” номли китобида таъкидлаб ўтган. У турли-хил
дидактик лойиҳаларни ўқувчиларга чет тилда мулоқот қилишга ўргатишни назарда
тутди.[1.45-48]

Ўша пайтдан бошлаб оғзаки нутқ таълими билан шуғулланувчиларнинг
пайдо бўлишига имконият яратилди, пировардида тадқиқотчи ва илм аҳли учун
муаммолар доираси кенгайди. Тилга инсонлар ўртасидаги барча муносабатлар учун
муҳим ҳисобланиб, ҳар доим ҳам айнан нутқнинг тугал фикр англатувчи бўлаги
ўқувчиларга бошқаларни тушуниш учун унғай қобилиятни шакллантиришга
қаратилган алоқа ва алмашинув воситаси сифатида қаралади. Шубҳасиз, француз
тилини чет тил сифатида ўқитишнинг самарали ва фойдали томони бу албатта,
тўғридан-тўғри ўша тил соҳиби билан алоқа, яхши мулоқот қилиш учун тинглаш ва
эркин гаплашиш имкониятидир. Шу сабабли, француз тилини ўқитишда оғзаки
нутққа устувор аҳамият бериш керак, уни таълим тизимининг ажралмас қисмига
айлантирмоқ лозим.
Ушбу мавзуни танлашимиз бир қанча сабабларга асосланган. Биринчидан,
коммуникатив компетенция-бу ўқитувчининг асосий муаммоларидан бири бўлиб, у
ҳар доим таълим дастурининг мақсад ва вазифаларига мос келадиган муаммо ва
вазифаларни аниқлаб олишга ҳамда танлашга янада яхши мулоқот қилишга имкон
туғдиради.[2.83]
Дарҳақиқат, коммуникатив компетенция- бу иккинчи даражали аҳамият касб
этиб, кўпинча эътиборсиз қолдирилади. Бундан ташқари, ўқитувчиларнинг саъйҳаракатларига ва янги тизимни такомиллаштиришига қарамай, бу ўқувчилар дуч
келадиган қийинчиликлардан бири бўлиб қолаверди. Шундай қилиб, биз ушбу
муаммоларни қуйидагича бартараф этишга ҳаракат қиламиз: Оғзаки фаолиятни
мустаҳкамлаш ва бойитиш ўқувчида коммуникатив компетенция ривожлантиришга
имкон берадими? Бошқача қилиб айтганда, оғзаки сўз коммуникатив
компетенцияни мукаммал эгаллашга имкон берадиган ишончли восита деб
ҳисобланадими? Бу бизнинг мавзу орқали жавоб беришни истаган асосий
муаммодир. У қуйидаги иккинчи даражали саволлар орқали тушунтирилади:
Оғзаки ҳаракатлар алоқа кўникмаларини ривожлантиришга ёрдам берадими?
Ўқитувчи ишига халақит берадиган қандай қийинчиликлар мавжуд? Ўқитиш
жараёнида ўқитувчилар қандай қилиб “коммуникатив компетенция” тушунчасини
амалиётга жорий қиладилар? Оғзаки нутқ фаолиятида қандай маҳорат турлари
олинади?
Шундай қилиб, биз мавзу давомида тасдиқлайдиган ёки рад этадиган бир
нечта фаразларни кўришдан бошлаймиз: Оғзаки фаолиятлар ўйинлари
ўқувчиларни коммуникатив кўникмалар билан таъминлаш учун етарлидир. Турли
хил фарқлар яъни (ёши, даражаси, синфлар сони)-бу ўқитувчига ҳар кимнинг
хоҳиш-истакларини бериш ва камчиликларни бартараф этиш учун уларнинг
сўзларини тинглашни мураккаблаштирадиган қийинчиликлардир. Биз лингвистик,
прагматик ва социолингвистик таркибий қисмлар каби мулоқот кўникмаларининг
бир нечта таркибий қисмларига эгамиз. Мавзунинг асосий мақсади оғзаки нутқ
фаолиятни кучайтириш ва бойитишнинг коммуникатив компетенцияни
эгаллаш,унинг таъсирини текшириш ва ушбу усулларнинг самарадорлигини
бошланғич синф ўқувчилари билан синаб кўришдир.[3.25-33]
Ўзбекистонда француз тилини чет тил сифатида ўқитиш ва ўргатиш
умумтаълим мактабларида энг муҳим муаммолардан биридир. Унинг ижтимоий

даражадаги аҳамияти ва нуфузи бу тилнинг кундалик алоқаларида ўз аксини
топади. Бошланғич синфларда француз тилини чет тил сифатида ўқиш ва ўрганиш
ўқувчиларда уларнинг ривожланишига мослаштирилган тил кўникмаларни
шакллантиришни мақсад қилади. Муваффақиятли натижага эришиш учун
ўқитувчи қуйидагиларни, яъни оғзаки ва ёзма хабарни тушуниш, оғзаки ва ёзма
равишда фикр билдириш қобилиятларини ривожлантириш кераклиги муҳимдир.
Бу жараёнда француз тили муҳити барча синфларни қамраб олади, бу нафақат
восита, балки ўзига хос хусусиятларга ва эришилган қийинчиликларга эга бўлган
синф амалиёти сифатида тақдим этилади.
Бугунги кунда тез-тез учрайдиган муаммо: қандай қилиб ўқувчиларни
рағбатлантиришимиз ва уларни ўқишни севишга ундашимиз мумкин?
Бунинг
учун ўқитувчи синфда ўқувчиларнинг фаоллигини ривожлантириш учун жуда яхши
муҳит яратиши, ўқувчилар эътиборини жалб қилиши ва ўрганишни амалга
ошириш учун фойдаланиши керак бўлган воситалар ҳақида ўйлаши керак. Биз
ўқитишнинг бошланғич тушунчаларидан бири бўлган мактаб мотивацияси ҳақида
гапирмаслигимизнинг иложи йўқ.
Бошланғич синфларда француз тилини ўқитиш ўқувчига оғзаки (тинглаш/
гапириш), шунингдек, унга мослашган мактаб шароитида ёзма (ўқиш/ ёзиш) ўзаро
таъсирини ривожлантиришга қаратилган. Ушбу таълим аста-секин ўқувчини оғзаки
ва ёзма тилни ифодалаш ва алоқа қилиш учун ишлатишга ундаши керак. Шундай
қилиб, ушбу хорижий тилни ўрганиш ўқувчига маълумот олиш ва дунёқарашини
ривожлантириш имкониятини рўёбга чиқаради. Ҳозирда бошланғич синф
ўқувчиларининг коммуникатив қобилиятини ривожлантириш учун турли хил
дидактик ўйинларнинг роли жуда муҳимдир. Дидактик ўйинлар ўқувчилар учун
жуда муҳим фаолиятдир, бу унинг мувозанати ва психологик, когнитив, ҳиссий ва
ижтимоий ривожланиши учун зарурий қисмдир.
Ўқувчилар учун дидактик ўйинлар миниатюра ҳаётидир, бу катталар ҳаётига
тайёргарлик босқичидир. Бу нафақат дам олиш ва дам олиш вақтидан иборат, балки
ундан ҳам кўпроқ нарсани англатади. Ўйинлар унга кўникмаларни эгаллашга ёрдам
беради, агар ўқувчи дидактик ўйинлар билан шуғулланса, у тамоман фикрлашга ва
фикр билдиришга, ўйлашга, хулоса чиқаришга ундовчи кучдир. Ўйинлар ўқувчини
бошқалар билан мулоқот қилишга ундайди ва шунинг учун унинг тил
муаммоларини бартараф қилишга муваффақ бўлади. Ўқувчи гапиришга, синашга,
хато қилмасликка , яна уриниб кўришга ва унга қўшилишга журъат этади. Шунинг
учун ўйинларни нимани ўргатиш усули сифатида қўллаш бошланғич мактабда
заруриятдир. Бу ўқувчининг муқаррар равишда ўйиндан фойда олиш учун
ишлатиладиган усулдир. Бошқача қилиб айтганда, француз тили ўқитувчиси
қизиқарли услуб билан, ўйин кўникмалари орқали ўз ўқувчиларига тил
кўникмаларини ўрнатади.
Таълим учун ўйиннинг афзалликлари танланган ўйин ва унинг фойдаланиш
доирасига қараб фарқ қилади. Ўйинлар қуйидаги бир қанча мотивацион
вазиятларни яратиш имконини беради:
синов ва хатолар орқали ўрганишга имкон беради;

ўқитувчи ва унинг ўқувчилари ўртасидаги бўшлиқни бартараф имкон
беради;
ўқувчиларга бир-бири билан ва ўқитувчилари билан мулоқот қилиш
имкониятини беради;
уятчан ёки хавотирли ўқувчиларга дарсда фаол қатнашишга имкон
беради;
ўқувчининг ижодий руҳини ривожлантиришга ёрдам беради;
ўқувчига тилидаги тўсиқларни енгишга имкон беради;
болага катта ёшдаги ҳаётга тайёргарлик кўришга имкон беради, чунки
ўқувчи учун ўйин ақл-идрок ва тасаввуридаги ҳақиқий дунёдир;
Аксарият билим берувчилар таълим олувчи коммуникатив фаолият
давомида бир қатор кўрсатгичларга эга бўлишлари зарурлигини таъкидлайдилар.
Бу кўрсатгичларга эришиш учун ўқувчига шарт-шароит, муҳит яратиш муҳимдир.
Фойдаланилган адабиётлар
1. S.Moirand.1982. Enseigner à communiquer en langue étrangère.Paris pp-45-48
2. Cuq, J.-P. 2002. Du discours du linguiste au discours pédagogique : Tribulations de
quelques concepts grammaticaux. Etudes de Linguistique Appliquée n°125, sous la dir. De
M. Verde-Lhan-Bourgade, pp.83-95.
3. Coste D.1978. Lecture et compétence de communication.Le Français dans le monde
pp.25-33.

ОТМДА ТАЪЛИМ ЖАРАЁНИНИ БОШҚАРИШДА РАҲБАР ВА ПЕДАГОГ
КАДРЛАРНИНГ ЎРНИ
Нишонов Усмонхон Ибрагимович

Аннотация:Мақолада олий таълим муассасаси раҳбар ва педагог кадрларининг
имижини шакллантиришнинг назарий асослари ва бу жараёнда раҳбар ходим имижнинг

оширишдаги ўрни каби масалалар кўриб чиқилган.
Калит сўзлар Жамият, моҳият, соғлом фикр,тафаккур, Болонья жараёни,Осиё
мутафаккирлари, таълим жараёни, жараён субъекти, муомала маданияти.

Ферганский политехнический институт, старший преподаватель кафедры
“Узбекский язык и литература”

